
TALLOIRES KA IQRARNAMA

Aala Taaleem ke Madni Kaar –e-mansabion aur Moaasharti Zimmeydaarion par
Is tabdeeli-pasand sadi mein, ham rijaayat se dekhte hain ke jaamia ki taaleem tak rasaeei barh rahi hai, ke pachaas feesad talib-e-ilm jinho ne aala taaleem ke idaaron mein daakhla liya hai, wo taraqqi pasand kaumon mein rehte hain, aur yeh ke poori duniya mein jaamia jaane waale talib-e-ilm dugne hojaayeinge 2000 aur 2025 key doraan. Chote aur bare talib ilmon ka muaashre mein hissa lene  ke imkaaanat aane waale wakhton mein intihaai bare lagte hain. Ab kahan tak yeh imkaanaat nazar aayeinge, wo pata chalega yeh maaloom kar ke, kitni jaamiaat poori duniya mein apne talib-e-ilm, amla aur shehrion ko laam bandi karte hain aisi mansooboon  mein jismein do taraf ka faida ho.

Hamari poori tawajjo hai madni Kaar-e-mansabi aur idaaron ki moasharti zimidaariyon par, jinhein ham mazboot karna chahte hain. Ham waada karte hain ke mushtarik aur afaaqi insaani ikhlaaq barhaayeingge, aur apne idaaron ki shamooliyat hamaare ijtamaa mein aur parosi mulkon mein bhi barhaayeine. Ham khawahish mand  hain duniya bhar ke un ek sau crore talib ilmon se, aur baaqi laakhon amlaon, ustaadon aur hakoomat chalaney wali jamiaatoon se, ke inn ibtidaai kaamon mein hamarey saath taa’wun karain.

Ham maante hain ke aala taaleem ke idaare moa’sharay  ki seva aur usse mazboot banaane ke liye hote hain, jis ka who hissa hotey hain. Yeh idaare ilmiyat, ikhlaaq aur apne amlaon, ustaadon aur talib iilmon ki waabastagi key zariyea moasharti sarmaya banaate hain, aur talib ilmon ko tayaar kartey hain ke woh masbat andaaz mein apne moaa’sharey, mulk aur duniya bhar ke ijtamaaoon mein hissa lein. Jaamiaat ki zimmeydari hai ke wo apne amlaon, ustaadon aur talib ilmon ke andar ek moasharti zimidaari ka ehsaas paida karein aur moaa’sharey ke liye achai karne ki tamanna ho, jo hamaara khayaal hai ek jhamoori aur mutwazan moaa’sharey ki kaamyaabi ke liye bunyadi hai.

Hamaare kuch colleges aur jaamiaat un qaumon se bhi puraane hain jinmein wo qaayam hain; baaqi abhi chote hain aur barh rahey hain; magar sab ka ek ehem farz hai ke wo awaam ke liye behetri laayein apne talib-e-ilmon ko taaleem deke, taaleem tak rasaeei barha ke, ilm paida karke aur mauqe par us ilm ka muntabaq karke. Hamaare idaare maante hain ke ham uss awaam aur moaa’sharey se alag hoke nahi baste hain jismein hamaare idaare qaayam hain. Balke hamara ek niraala farz yeh hai ke ham sunte hain, samajhte hain, aur izaafa karte hain samaaj ki tabdeeli aur tarraqqi mein. Aala taaleem ko aage barhaana chahiye hai agar moaa’sharey aur har duur aur paas biraadri ki behetri chahiye hai. Yeh karke ke, ham apna khaas maqsadon ko jaari rakht te hain jo hain tadrees, tehqeeq karna aur khidmat dena.

University ko taaleem aur tehqeeq ke tareeqe leke apne samaj ko jawaab dena chahiye hai, uski khidmat karni chahiye hai usko buland karna chahiye hai apne maqami aur duniya ki shehriyat ke liye. University ka farz banta hai ke wo khoob josh se hissa le jhamooriyat ke amal mein aur ikhtiyaar dein un sabko jo ghareeb hain. Hamaare idaaron ko apne amlaon, ustaadon aur talib ilmon ka saath leke ek soch bichaar aur amal ki tehzeeb banani chahiye hai jo apne andar ek ilmiyat aur pooch gaach ki salaahiyat rakhti ho.

Is wajah se, ham muttafiq hain ke hum:


· Madni masroofiat aur mashrati zimidaariyan mushtahar karne waale programs barhaayeinge ek ikhlaaqi andaaz mein, tadrees, tehqeeq aur khidmaat-aamah ke saath. 

· Talqeen karein awaami zimidaariyan shakhsi misaalein deke aur apne aala taaleem ke idaaron ke hikmat-e-amliyon aur taur tareeqon ko leke

· Khare karein idaari bunyaadein jo himaayat, inaam, aur daat dein har ache amal ko khidmaat-aamah mein, talib ilmon, amlaon, ustaadon aur ijtamaaei hiseydaroon ko leke      

· Yakeen dilaayein ke jo fazeelat ke mayaar hain, wo sab intihai tanqeedi behas, aalimi tehqeeq aur mushtarak faisley ke saath apnaaye jaayein apne samaaj ke kaam ke liye, utni sakhti ke saath jiss sakhti se wo jaamia ke kaamon mein apnaaye jaate hain

· Parwaan charhaein aise rishtey jamiaat aur moaa’sharey ke beech mein jisse iqtisaadi mauqe barhein, logon aur garohoon ko ikhtiyaar dein, do taraf ki zehniyat barhe, aur jaamia ki taaleem aur tehqeeq ka maqsad, pohonch aur jawaabi salaahiyat mazboot karein.

· Jagaayein ek waaqfiyat, hoqoomat, karobar, media, khairaati, not-for-profit aur bain-ul-aqwaami tanzeemon mein ke aala taaleem kitni faidemand hai moaa’sharti taraqqi aur khushaali ke liye. Bilkhusoos, qaayam karein rafaaqatein jismein hoqoomat mazboot kare hikmatey amliyan ko, jo pusht panahi karti hain aala taaleem ke madni aur moaa’sharti toar par zimeeydaar koshishoon ko. Baaqi k halqon ke saath milke kaam karein ke zyaada asar ho, aur moaa’sharti aur iqtisaadi faide apne ijtamaoon ke liye khoob barhein. 

· Qaayam karein aisi rafaaqatein sab primary aur sanwi skoolon k saath aur aala taaleem ke idaaron ke saath , ke taaleem ek sargarm shairiyat ke ilmiyat ka bohot ehem hissa banjaaye zindagi ke har hissey aur har moaa’sharti satah par.

· Likho aur baanto misaalein jaamia ke kaam ki, jisse awaam aur uske shehriyon ko faida hoga

· Pusht panahi aur honsla afzai do sab bain-ul-aqwaami, maqami aur qoumi taaleemi idaaron ki koshishon ko , jismein wo jaamiaat ke madni masroofiat ki koshishoon ko mazboot banaati hain, aur takhleeq karti hain ek taaleemi mayaar mulaazmat aur kaam ka,  tadrees aur tehqeeq mein.

· Hamarey ijtamaoon mein jo madni masroofiat key massail hain oon per awaaz uthaeein.
· Aala taaleem ke idaaron ke liye ham motaarif karein ek majlis kaarpardaaz aur bain-ul-aqwaami khutoot, ke ittila aur pusht panahi desakein unki har koshish ko jo is iqraarnamey ko poora karne ke liye hai. 

Hum murtakib hote hain apne idaaron ke madni masroofiat mein aur us wajah se motaarif karte hain yeh Talloires Network, jismein ek khula burqiyaati mahaol hho jismein khayaalaat aur nazarriyeh baat sakein aur jo majmooyi amal ko pawaan charhana sikhaaye.

Ham auron ko dawat dete hain ke hamaara saath dein is iqraarnamey mein aur hamaare madni kaam mein haath bataayein.
